
Inatsisatut aalajangiiffigisassaattut siunnersuutigineqarpoq Inatsisartut 

Siulittaasoqarfiat peqquneqassasoq Inatsisartut suleriaasiannut aallannguutissamik 

saqqummiusseqqullugu, Naalakkersuisuni siulittaasup, siusinnerusukkut 

malittarisassat pissusaattut, Naalakkersuisut sinnerisa oqaaseqarnissaminnut 

killilersorneqarnerat attornagu, sukkulluunniit oqaaseqarnissaminut 

piumasaqarsinnaanngorlugu. Tamanna pillugu siunnersuutigineqarpoq Inatsisartut 

Siuleriaasianni aalajangersakkamik ima nipilimmik ikkussisoqassasoq: “ 

Naalakkersuisut Siulittaasuat oqaaseqarnissaminik kissaateqaruni sukulluunniit 

oqaaseqarumalluni piumasaqarsinnaavoq” 

(Inatsisartunut ilaasortat/Siumut, Demokraatit, Atassut) 

 

Inatsisartut suleriasiat pillugu allanngugassatut kissaatit pillugit naliginnaasumik Inatsisartut 

siulittaasoqarfiat saaffigineqartaraluarpoq, naliginnaasumik aqqutissat avaqqunneqarnissaat  

sumik patsiseqarnersoq eqqoriarsinnaangisatsinnik Naalakkersuisoqartigiit partiivisa 

Inatsisartut suleriasiat pillugu  Inatsisartuni oqaluuserisassangortitsipput, kissaatigalugulu 

Naalakkersuisut siulittaasuata sukkulluunnit oqaaseqarsinnaanissaa ammaanneqassasoq. 

 

Siunnersuut pillugu Inuit Ataqatigiinnit isumaqatigaarput Naalakkersuisut Siulittaasuat 

oqaaseqarfigisinnaasaani oqalliseqataangippallartarnera isummersoqataangippallaarneralu 

maqaasisaqigatsigu 

 
 


